
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Тыр арлыдтöмъяслöн могъяс да налысь инӧдъяс дорйöм кузя комиссияяс йылысь положениеяс вынсьöдöм йылысь» Коми Республикаса Веськӧдлан котырлöн 2005 во лöддза-номъя тöлысь 24 лунся 155 №-а шуöмö вежсьöмъяс пыртöм йылысь 

Коми Республикаса Веськӧдлан котыр шуис:

1. Пыртны «Тыр арлыдтöмъяслöн могъяс да налысь инӧдъяс дорйöм кузя комиссияяс йылысь положениеяс вынсьöдöм йылысь» Коми Республикаса Веськӧдлан котырлöн 2005 во лöддза-номъя тöлысь 24 лунся 155 №-а шуöмö вежсьöмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.

2013 вося йирым тӧлысь 10 лун 

398 № 

Коми Республикаса Веськӧдлан котырлӧн

2013 во йирым тӧлысь 10 лунся 398 №-а шуӧм дорӧ 

СОДТӦД

«Тыр арлыдтöмъяслöн могъяс да налысь инӧдъяс дорйöм кузя комиссияяс йылысь положениеяс вынсьöдöм йылысь» Коми Республикаса Веськӧдлан котырлöн 2005 во лöддза-номъя тöлысь 24 лунся 155 №-а шуöмö пыртӧм 
ВЕЖСЬӦМЪЯС

«Тыр арлыдтöмъяслöн могъяс да налысь инӧдъяс дорйöм кузя комиссияяс йылысь положениеяс вынсьöдöм йылысь» Коми Республикаса Веськӧдлан котырлöн 2005 во лöддза-номъя тöлысь 24 лунся 155 №-а шуöмын:

1) «Тыр арлыдтöмъяслöн могъяс да налысь инӧдъяс дорйöм кузя комиссияяс йылысь положениеясын, мый вынсьӧдӧма шуӧмӧн (2 №-а содтӧд):

а) 1 пунктын «артмӧдсьӧ» кыв вежны «лӧсьӧдсьӧ» кывйӧн;

б) 3 пунктын:

медводдза сёрникузяын «кывкутысь секретар, коді пыр уджалӧ штат подув вылын  Коми Республикаса олӧмӧ пӧртысь власьт органын, коді могмӧдӧ Комиссиялысь  уджсӧ» кывъяс киритны.

коймӧд сёрникузяын «артмӧдсьӧ» кыв вежны «лӧсьӧдсьӧ» кывйӧн;

2) Коми Республикаса районлöн, республикаса тöдчанлуна карлöн тыр арлыдтöмъяслöн делöяс да налысь инӧд дорйöм кузя комиссия йылысь типöвöй положениеын, мый вынсьӧдӧма шуӧмӧн (3 №-а содтӧд):

а) 1 пункт гижны тадзи:
«1. Коми Республикаса районлöн, республикаса тöдчанлуна карлöн тыр арлыдтöмъяслöн делöяс да налысь инӧд дорйöм кузя комиссияяс  (водзӧ — мутас комиссия) лӧсьӧдсьӧны тыр арлыдтӧмъясӧс дӧзьӧртӧмлунысь, эновтӧмлунысь, инӧд торкалӧмысь да йӧзкотырлы паныда уджысь ӧлӧдӧм,  талы лоысь подувъяс да условиеяс аддзӧм да бырӧдӧм, тыр арлыдтӧмъяслысь инӧд да оланпас серти интересъяс дорйӧм, пикӧ воӧм тыр арлыдтӧмъяслы социально-педагогическӧй реабилитация нуӧдӧм,  тыр арлыдтӧмъясӧс  мыж вӧчӧмӧ да обществолы паныд вӧчӧмторъясӧ кыскан случайяссӧ аддзӧм да дугӧдӧм серти тыр арлыдтӧмъяслӧн дӧзьӧртӧмлунысь да инӧд торкалӧмысь ӧлӧдан тэчаслӧн органъяслысь да учреждениеяслысь уджсӧ координируйтӧм могысь.»;

б) 2 пунктса мӧд сёрникузя киритны;

в) 3 пунктса мӧд абзацын «кывкутысь секретар, коді пыр уджалӧ штат подув вылын  Коми Республикаса олӧмӧ пӧртысь власьт органын, коді могмӧдӧ мутас комиссиялысь уджсӧ» кывъяс киритны;

г) 4 да 5 пунктъяс гижны тадзи:

«4. Мутас комиссия оланпастэчас серти примитӧ шуӧмъяс сылӧн компетенциякӧд йитчӧм юалӧмъяс кузя, мыйясӧс быть колӧ пӧртны олӧмӧ  тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан тэчасса органъяслы да учреждениеяслы. 
Мутас комиссиялӧн шуӧмын индыссьӧны  тыр арлыдтӧмъяслысь инӧд да оланпас серти интересъяс торкалӧмъясыс, тыр арлыдтӧмъяслӧн дӧзьӧртӧмлунлы, эновтӧмлунлы, инӧд торкалӧмлы да обществолы паныд вӧчӧмторъяслы помкаӧн лоысь подувъясыс да условиеясыс, мыйясӧс аддзӧма, найӧс бырӧдӧм серти мераяс да индӧм мераяссӧ примитан кадколастъясыс.  

Тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан тэчасса органъяслы да учреждениеяслы колӧ быть юӧртны мутас комиссиялы шуӧмын индӧм кадколастын тайӧ шуӧмсӧ олӧмӧ пӧртӧм серти примитӧм мераяс йылысь.

5.  Мутас комиссия аслас компетенцияын:

1) дорйӧ да бӧр сетӧ тыр арлыдтӧмъяслысь инӧд да оланпас серти интересъяс, дорйӧ найӧс став сикас увтыртӧмысь, нӧйтӧмысь либӧ психическӧя  нартитӧмысь, кывъясӧн дойдӧмысь, лёктор налы вӧчӧмысь, сексуальнӧй да мукӧд нартитӧмысь, аддзыны да бырӧдны тыр арлыдтӧмъяслӧн дӧзьӧртӧмлунлы, эновтӧмлунлы, инӧд торкалӧмлы да обществолы паныд вӧчӧмторъяслы помкаӧн лоысь подувъяс да условиеяс;

2) дасьтӧ лӧсялана органъяскӧд да учреждениеяскӧд ӧтвылысь пӧдса  торъя  велӧдан-туйдӧдан учреждениеясын тыр арлыдтӧмъясӧс видзӧмкӧд йитчӧм юалӧмъяс серти, а сідзжӧ Россия Федерацияса оланпастэчасын пасйӧм мукӧд юалӧм серти ёрдӧ сетан материалъяс;
3) видлалӧ велӧдан организацияысь подув тӧдӧмлун босьттӧм тыр арлыдтӧмъясӧс вӧтлӧм йылысь да «Россия Федерацияын велӧдчӧм йылысь»  Федеральнӧй оланпасын  пасйӧм случайясын  найӧс велӧдан мукӧд юалӧмъяс серти велӧдан организациялӧн веськӧдланінса органлысь  вӧзйӧмъяссӧ;

4) сетӧ отсӧг уголовно-исполнительнӧй тэчасса учреждениеысь мездӧм либӧ  торъя велӧдан-туйдӧдан учреждениеясысь петӧм тыр арлыдтӧмъяслы удж вылӧ пыртӧмын да олӧмсӧ лӧсьӧдӧмын, отсалӧ овмӧдчыны мукӧд тыр арлыдтӧмъяслы, кодъяслы колӧ канмусянь отсӧг, а сідзжӧ збыльмӧдӧ тыр арлыдтӧмъясӧс социальнӧя реабилитируйтӧм серти мукӧд уджмог, кутшӧмъясӧс пасйӧма Россия Федерацияса оланпастэчасын да Коми Республикаса оланпастэчасын;

5) примитӧ тыр арлыдтӧмъяс, налӧн бать-мам либӧ мукӧд оланпас серти петкӧдлысьяс дорӧ  велӧдан мераяс случайясын да пӧрадокын, кутшӧмъясӧс пасйӧма Россия Федерацияса оланпастэчасын да Коми Республикаса оланпастэчасын;

6) дасьтӧ да ыстӧ Коми Республикаса Веськӧдлан котырӧн урчитӧм пӧрадокын Коми Республикаса канму власьт органъясӧ да (либӧ) меставывса асвеськӧдлан органъясӧ отчётъяс Коми Республика мутасын да (либӧ) Коми Республикаса муниципальнӧй юкӧн мутасын тыр арлыдтӧмъяслӧн   дӧзьӧртӧмлунысь, эновтӧмлунысь, инӧд торкалӧмысь ӧлӧдӧм серти удж йылысь.».
Христофорова  - 4855 пас. 

